
15 -ാം കേരള നിയമസഭ

11 -ാം സമ്മേളനം

നക്ഷത്ര ചിഹ്നം ഇല്ലാത്ത ചോദ്യം നം. 6427 10-07-2024 - ൽ മറുപടിയ്ക്

സാംസ്കാരിക രംഗത്ത് നടത്തിയ പ്രധാന പദ്ധതികള്‍

ചോദ്യം ഉത്തരം

ശ്രീ. കെ. ബാബു (നെന്മാറ)
ശ്രീ സജി ചെറിയാൻ

(മത്സ്യബന്ധനം, സാംസ്കാരികം, യുവജനകാര്യ വകുപ്പ് മന്ത്രി)

(എ) ഈ സര്‍ക്കാര്‍ വന്നശേഷം സാംസ്കാരിക രംഗത്ത്

നടത്തിയ പ്രധാന പദ്ധതികള്‍ ഏതെല്ലാമെന്ന്

വിശദമാക്കാമോ;

(എ) ഈ സര്‍ക്കാര്‍ ആരംഭിച്ച പുതിയ പദ്ധതികള്‍ ചുവടെ

ചേര്‍ക്കുന്നു.

സാംസ്കാരിക വകുപ്പദ്ധ്യക്ഷ കാര്യാലയം :-

1. മഴമിഴി

2. സ്വാതന്ത്ര്യ സ്മൂതി പാര്‍ക്ക്‌

3. 'സമം' ലിംഗ സമത്വത്തിനായി ഒരു സാംസ്കാരിക

മുന്നേറ്റം

4. കലാകാരന്മാര്‍ക്ക്‌ ഒരു അഭയകേന്ദ്രം/ ഹോം സ്റ്റേ

പദ്ധതി

5. സാംസ്കാരിക പൈതൃക ഗ്രാമം

6. വിവിധ കലാരൂപങ്ങള്‍ക്കുള്ള ഫെലോഷിപ്പുകള്‍

7. ഗോത്ര കലയുടേയും സംസ്കാരത്തിന്റേയും

പ്രോത്സാഹനവും സംരക്ഷണവും

8. സാംസ്കാരിക പ്രോത്സാഹന പരിപാടികള്‍

9. ശതാബ്ദി ആഘോഷങ്ങള്‍ വൈക്കം

സത്യാഗ്രഹവും ആലുവ സര്‍വമത സമ്മേളനവും

10. ബാലകേരളം

കേരള സംസ്ഥാന ചലച്ചിത്ര വികസന

കോര്‍പറേഷൻ

കൊല്ലം ജില്ലയില്‍ ശ്രീനാരായണ ഗുരുവിന്റെ

നാമധേയത്തിലുള്ള സാംസ്കാരിക സമുച്ചയത്തിന്റെ

നിര്‍മ്മാണം പൂര്‍ത്തീകരിച്ച്‌ പ്രവര്‍ത്തനം ആരംഭിച്ചു.
ചിത്രാഞ്ജലി സ്റ്റുഡിയോ അന്തര്‍ദേശീയ

നിലവാരത്തിലാക്കുവാന്‍ " Modernization of
Chitranjali studio” എന്ന പേരില്‍ പദ്ധതി

ആവിഷ്ക്കരിക്കുകയും ഒന്നാം ഘട്ട നിര്‍മ്മാണ

പ്രവര്‍ത്തികള്‍ പുരോഗമിച്ച്‌ വരുകയും ചെയ്യുന്നു.

കേരള സാഹിത്യ അക്കാദമി:-

1. അരങ്ങ്- ക്വീര്‍ സാഹിത്യോല്‍സവം

2.എഴുത്തുകാര്‍ മരിച്ച് 60 വര്‍ഷം കഴിഞ്ഞതും

കോപ്പിറൈറ്റ് പരിധി അവസാനിച്ചതുമായ 600
പുസ്തകങ്ങള്‍ ഡിജിറ്റൈസ് ചെയ്ത് ഓണ്‍ലൈനില്‍

ലഭ്യമാക്കി.

കേരള സംഗീത നാടക അക്കാദമി:-

അമേച്വര്‍ നാടകോത്സവം (ഒരു കോടി

രൂപയുടെ നാടകനിര്‍മ്മാണ ധനസഹായ

പദ്ധതി).
തെരുവരങ്ങ്‌.
ഏകപാത്ര നാടകോത്സവം.
ഓട്ടന്‍തുള്ളല്‍/ചാക്യാര്‍ക്കൂത്ത്‌ മഹോത്സവം.
കഥാപ്രസംഗം (സീനിയര്‍, ജൂനിയര്‍)
ഷഡ്‌കാലഗോവിന്ദമാരാര്‍ സംഗീതോത്സവം

പ്രൊഫഷണല്‍ നാടകോത്സവം (2 കോടി

രൂപയുടെ നാടകനിര്‍മ്മാണ ധനസഹായ

പദ്ധതി).
അന്താരാഷ്ട്രനാടകോത്സവം.
പ്രവാസി നാടകോത്സവം.
ദേശീയ ഫോക്‌ ഫെസ്റ്റിവല്‍.
പൈതൃകോത്സവം.
പ്രൊഫഷണല്‍ നാടകമത്സരം.
ഈസ്റ്റ്‌ വെസ്റ്റ്‌ മീറ്റ്‌

കേരള ലളിതകലാ അക്കാദമി:-

1) ഇന്റര്‍നാഷണല്‍ ആര്‍ട്ട്‌ എക്സ്ചേഞ്ച്‌ പ്രോഗ്രാം -
ഇന്തോ-ബംഗ്ലാദേശ്‌ ആര്‍ട്ട്‌ പ്രോജക്റ്റ്

2) അക്കാദമി എജ്യുക്കേഷണല്‍ ഔട്ട്റീച്ച്‌
ഇനിഷ്യേറ്റീവ്‌

3) കേരള ലളിതകലാ അക്കാദമി അബുദാബിയിലെ

റിസ്‌ക്‌ ആര്‍ട്ട്‌ ഇനിഷ്യേറ്റീവുമായി

കലാസാംസ്‌ക്കാരിക സഹകരണത്തിന്‌
കൈകോര്‍ത്തു.

കേരള സംസ്ഥാന ചലച്ചിത്ര അക്കാദമി:-

1) ഫിലിം റിമാസ്റ്ററിംഗ്‌ ആന്‍റ്‌ റെസ്റ്ററേഷന്‍

2) മലയാള സിനിമ മ്യൂസിയം

3) വനിതകള്‍ക്കായി സിനിമയുടെ സാങ്കേതിക

രംഗത്തെ തൊഴില്‍ പരിശീലനം

4) ഗോത്രവര്‍ഗ വിഭാഗങ്ങളിലെ കുട്ടികള്‍ക്കായുള്ള

ചലച്ചിത്രപഠന പദ്ധതി

5) ഗവേഷണപങ്കാളിത്തവും അക്കാദമിക്‌ രംഗത്തെ

സഹകരണവും

6) സര്‍വകലാശാല സമ്പര്‍ക്ക സഹകരണ പദ്ധതി.

കേരള കലാമണ്ഡലം (കല്‍പിത സര്‍വകലാശാല):-

സെന്റര്‍ ഫോര്‍ നങ്ങ്യാര്‍കൂത്ത്‌- സംസ്ഥാന

സര്‍ക്കാരിന്റെ പ്രഖ്യാപിത നയങ്ങളിലൊന്നായ

സ്ത്രീകളുടെ ഉന്നമനത്തിനായുള്ള പദ്ധതികള്‍ എന്ന

ശ്രേണിയില്‍ ഉള്‍പ്പെടുത്തി സെന്റര്‍ ഫോര്‍

നങ്ങ്യാര്‍കൂത്ത്‌ എന്ന പദ്ധതി നടപ്പാക്കിയിരുന്നു.
കേരളത്തിലെ 14 ജില്ലകളിലും സ്ത്രീകളുടെ

കലാരൂപമായ നങ്ങ്യാര്‍കൂത്ത്‌ സോദാഹരണ

പ്രഭാഷണവും, അവതരണവും സൗജന്യമായി

അവതരിപ്പിച്ചു നല്‍കുന്നതാണ്‌ ഈ പദ്ധതി.

കേരള സംസ്ഥാന സര്‍വ വിജ്ഞാന കോശം

ഇന്‍സ്റ്റിറ്റ്യൂട്ട് :-

മൂലകവിജ്ഞാനകോശം, മലയാളം

സര്‍വകലാശാലയുമായി സഹകരിച്ച്‌
പ്രസിദ്ധീകരിക്കുന്ന 13 ലഘുവിജ്ഞാനകോശങ്ങള്‍,
മഹാകവി കുമാരനാശാന്‍ വിജ്ഞാനകോശം,
നിര്‍മ്മിത ബുദ്ധി, ഇന്ത്യന്‍ ഇംഗ്ലീഷ്‌ സാഹിത്യം,
സമുദ്രജൈവ വൈവിധ്യവും സമ്പദ്‌ വ്യവസ്ഥയും,
വൈക്കം സത്യാഗ്രഹം, ദലിത്‌ സാഹിത്യം,
കേരളത്തിന്റെ പാരിസ്ഥിതിക ചരിത്രം എന്നീ

വിഷയാധിഷ്ഠിത ലഘുവിജ്ഞാനകോശങ്ങളുടെ

പ്രസിദ്ധീകരണം, ശ്രീനാരായണഗുരു

വിജ്ഞാനകോശം, സ്ത്രീ മുന്നേറ്റ ചരിത്രം എന്നീ

ഏകവാല്യങ്ങളുടെയും മനഃശാസ്ത്ര വിജ്ഞാനകോശം,
ലോകരാഷ്ട്രങ്ങള്‍, ഇന്ത്യന്‍ സ്വാതന്ത്ര്യസമര ചരിത്ര

വിജ്ഞാനകോശം എന്നിവയാണ്‌ ഈ സര്‍ക്കാര്‍

വന്നതിന്‌ ശേഷമുള്ള ഇന്‍സ്റ്റിറ്റ്യൂട്ടിന്റെ പദ്ധതികള്‍.

കേരള സംസ്ഥാന ബാലസാഹിത്യ ഇന്‍സ്റ്റിറ്റ്യൂട്ട്

ഈ സര്‍ക്കാര്‍ നിലവില്‍ വന്നതിനു ശേഷം,
പുസ്തകങ്ങളെ കൂടുതല്‍ ജനകീയമാക്കുക എന്ന

ലക്ഷ്യത്തോടെ ‘ബാലസാഹിതി’ എന്ന യൂട്യൂബ്‌
പരിപാടി ഇന്‍സ്റ്റിറ്റ്യൂട്ട് ആരംഭിച്ചിരുന്നു. ഇന്‍സ്റ്റിറ്റ്യൂട്ട്‌
പുറത്തിറക്കുന്ന പുസ്തകങ്ങളെ എഴുത്തുകാര്‍ തന്നെ

പരിചയപ്പെടുത്തുന്നു എന്നതാണ്‌ ഈ പരിപാടിയുടെ

പ്രത്യേകത. ‘തളിര്’ വരിക്കാരായ മിടുക്കരായ

കുട്ടികളാണ് പരിപാടിയുടെ അവതാരകര്‍.

കേരള ഭാഷാ ഇന്‍സ്റ്റിറ്റ്യൂട്ട് :-

വൈജ്ഞാനിക സാഹിത്യ ഗ്രന്ഥങ്ങള്‍ക്ക്‌ മൂന്ന്‌
വിഭാഗങ്ങളിലായി പുരസ്‌കാരങ്ങള്‍ നല്‍കി വരുന്നു.
എന്‍.വി കൃഷ്ണവാരിയര്‍ സ്മാരക

വൈജ്ഞാനികപുരസ്‌കാരം, എം.പി കുമാരന്‍ സ്മാരക

വിവര്‍ത്തനപുരസ്കാരം എന്നിവയും ശാസ്ത്രം/
ശാസ്ത്രേതരം എന്നീ വിഭാഗങ്ങളിലായി ഡോ. കെ.എം

ജോര്‍ജ്ജ്‌ സ്മാരക ഗവേഷണ പുരസ്കാരവും കേരള

ഭാഷാ ഇന്‍സ്റ്റിറ്റ്യൂട്ട്‌ നല്‍കി വരുന്നു.

പൈതൃക പഠനകേന്ദ്രം:-

‘കേരളത്തിന്റെ മഹാശിലായുഗ

അവശേഷിപ്പുകളുടെയും പുരാവസ്തുക്കളുടെയും

പൈതൃകഘടകങ്ങളുടെയും പ്രാമാണീകരണവും

പ്രസിദ്ധീകരണവും ലിഖിതങ്ങളുടെ എസ്റ്റാമ്പേജ്‌
തയ്യാറാക്കലും’ എന്ന പുതിയ പദ്ധതി പഠനകേന്ദ്രം

ഏറ്റെടുത്തിട്ടുണ്ട്‌.

മലയാളം മിഷന്‍

അതിഥി തൊഴിലാളികളെ മലയാളഭാഷ

പഠിപ്പിക്കുന്നതിനായുളള ‘അനന്യമലയാളം’ പദ്ധതി

പ്രവാസ ലോകത്ത്‌ മലയാളം മിഷന്‍ പഠന

കേന്ദ്രങ്ങളില്‍ നേരിട്ടെത്തി മലയാളം ഭാഷ പഠിക്കാന്‍

കഴിയാത്ത കുട്ടികള്‍ക്ക്‌ അവര്‍ പഠിക്കുന്ന

വിദ്യാലയങ്ങളില്‍ നിന്നു തന്നെ മലയാളം മിഷന്‌
കോഴ്‌സുകളില്‍ രജിസ്റ്റര്‍ ചെയ്ത്‌ പഠിക്കാന്‍ അവസരം

ഒരുക്കുക എന്ന ലക്ഷ്യത്തോടെ ആവിഷ്ക്കരിച്ച

‘കുട്ടിമലയാളം’ പദ്ധതി നടപ്പിലാക്കി വരുന്നു.

വൈലോപ്പിളളി സംസ്കൃതി ഭവന്‍ :-

വിദ്യാര്‍ത്ഥികളില്‍ സാംസ്‌കാരിക അവബോധം

വര്‍ദ്ധിപ്പിക്കുന്നത്‌ ലക്ഷ്യമിട്ട്‌ വൈലോപ്പിള്ളി സംസ്കൃതി

ഭവന്‍ നോഡല്‍ ഏജന്‍സിയായി പ്രവര്‍ത്തിച്ചു

കൊണ്ട്‌ 'ബാലകേരളം' പദ്ധതി ആരംഭിച്ചിട്ടുണ്ട്‌.
അന്ധവിശ്വാസങ്ങള്‍ക്കും അനാചാരങ്ങള്‍ക്കും

ലഹരിക്കുമെതിരെ സ്കൂള്‍ വിദ്യാര്‍ത്ഥികളില്‍ യുക്തി

ബോധവും ശാസ്ത്ര ചിന്തയും പൗരബോധവും വളര്‍ത്തി

വ്യക്തിത്വവികാസം സൃഷ്ടിക്കുക എന്ന ലക്ഷ്യത്തോടെ

പഞ്ചായത്ത്‌, മുന്‍സിപ്പാലിറ്റി, കോര്‍പ്പറേഷന്‍ എന്നീ

തലങ്ങളില്‍ വിദ്യാര്‍ത്ഥികളെ സംഘടിപ്പിച്ചുള്ളതാണ്‌
ബാലകേരളം പദ്ധതി.

ഭാരത് ഭവന്‍:-

കോവിഡ്‌ കാലത്ത്‌ കലാ സമൂഹങ്ങള്‍ക്ക്‌
ധനസഹായം നല്‍കി ഓണ്‍ലൈനായി

ഒരുക്കിയ 'മഴമിഴി' മള്‍ട്ടി മീഡിയ മെഗാ

സ്ട്രീമിങ്‌.
ഗോത്രകലാ സമൂഹങ്ങള്‍ക്ക്‌ കൈത്താങ്ങും

ഉണര്‍വുമായി മാറിയ 'തളിര്‍മിഴി' എര്‍ത്ത്‌
ലോര്‍ 2023 ഗോത്രയാത്ര.
കേരളത്തിലെ ഭിന്നശേഷിക്കാരായ

വിദ്യാര്‍ത്ഥികള്‍ക്ക്‌ സര്‍ഗ്ഗ പ്രകാശനത്തിന്‌
വേദി ഒരുക്കിയ മഴമിഴി COMPASSION 2024
കടല്‍ മിഴി തീരദേശസര്‍ഗ്ഗ യാത്ര.
തീരദേശങ്ങളിലെ കലാപ്രതിഭകള്‍ക്ക്‌
ആത്മപ്രകാശനത്തിനുള്ള വേദിയും ഒപ്പം

ഓരോ കലാകാരനും മൂവായിരം രൂപ വീതം

സാമ്പത്തിക സഹായവും നല്‍കുന്നതിനായി

സാംസ്കാരിക വകുപ്പിന്‌ വേണ്ടി, കേരള

സര്‍ക്കാരിന്റെ സാംസ്കാരിക വിനിമയ

കേന്ദ്രമായ ഭാരത്‌ ഭവന്‍ ഒരുക്കുന്ന

പദ്ധതിയാണ്‌ കടല്‍മിഴി തീരദേശ

സര്‍ഗ്ഗയാത്ര

കേരള സ്റ്റേറ്റ് ബുക്ക്മാര്‍ക്ക്

1. പ്രചോദനത്തിന്റെ പ്രവാചകര്‍ - Documentary

എഴുത്ത്‌, ജീവിത ദര്‍ശനം, അധ്യാപന മികവ്‌
എന്നിവയാല്‍ തലമുറകളെ പ്രചോദിപ്പിച്ചവരുടെ

അധ്യാപനശൈലി വരും തലമുറയ്ക്ക്‌ പകര്‍ന്ന്‌
നല്‍കാന്‍ സംസ്ഥാന സാംസ്കാരിക വകുപ്പ്‌ രൂപം

നല്‍കുന്ന ദൃശ്യപരമ്പരയാണ്‌ “പ്രചോദനത്തിന്റെ

പ്രവാചകര്‍".

2. ബുക്ക്‌ കോര്‍ണര്‍

പുസ്തകാസ്വാദകരെ ആകര്‍ഷിക്കുന്നതിനായി

“ബുക്ക്‌കോര്‍ണര്‍'” എന്ന പേരില്‍ പ്രദര്‍ശന വിപണന

കേന്ദ്രം ആരംഭിച്ചു .

3. ബുക്ക്‌ കഫേ

വായന, വില്‍പ്പന, കൂടിചേരല്‍, സംവാദം, കോഫി

എന്നീ തലങ്ങള്‍ സംയോജിപ്പിച്ചുകൊണ്ട്‌ ബുക്ക്മാർക്ക്‌
ആരംഭിച്ച പുതിയ സംരംഭമാണ്‌ കഫേ മാര്‍ക്ക്‌.
അയ്യങ്കാളി ഹാള്‍ പരിസരത്ത്‌ വായനയ്ക്കും

സംവാദങ്ങള്‍ക്കും പ്രത്യേക സൗകര്യം ഒരുക്കി

രാവിലെ 9 മുതല്‍ രാത്രി 9 വരെ കഫേ മാര്‍ക്ക്

പ്രവര്‍ത്തിക്കുന്നു.

4. 1000 രൂപയ്ക്ക്‌ 1555 രൂപയുടെ പുസ്തകങ്ങള്‍- ഒരു

കേരള സ്റ്റേറ്റ് ബുക്ക്മാര്‍ക്ക്‌ പദ്ധതി.

ജനങ്ങളുടെ വായനാശീലം വര്‍ദ്ധിപ്പിക്കുകയും

സാധാരണക്കാര്‍ക്ക്‌ അവര്‍ ആഗ്രഹിക്കുന്ന

പുസ്തകങ്ങള്‍ താരതമ്യേന വിലക്കിഴിവില്‍

സ്വന്തമാക്കാന്‍ കഴിയുക എന്ന ലക്ഷ്യത്തോടെ

“1000രൂപയ്ക്ക്‌ 1555 രൂപയുടെ പുസ്തകങ്ങള്‍” എന്ന

പദ്ധതി കേരള സ്റ്റേറ്റ്‌ ബുക്ക്മാര്‍ക്ക്‌ നടപ്പാക്കുന്നു.

5. SSK പ്രോജക്ട്‌

കേരള സ്റ്റേറ്റ്‌ ബുക്ക്മാര്‍ക്കിനെ ഉള്‍പ്പെടുത്തിയാണ്‌
സമഗ്ര ശിക്ഷാ കേരളം സംഘടിപ്പിക്കുന്ന പുസ്തക

വിതരണ പദ്ധതി വിവിധ ബി ആര്‍ സി കളെ

കേന്ദ്രീകരിച്ച്‌ നടത്തി വരുന്നത്‌.

6. ബുക്ക്മാര്‍ക്ക് സ്വന്തമായി പബ്ലിക്കേഷന്‍

ആരംഭിക്കുകയും മൂന്ന്‌ പുസ്തകങ്ങള്‍ പുറത്തിറക്കുകയും

ചെയ്തിട്ടുണ്ട്‌.

7. ദ്വൈമാസിക വാരിക

സാംസ്കാരികകാര്യ വകുപ്പിന്‌ കീഴിലുള്ള വിവിധ

സ്ഥാപനങ്ങളുടെ പ്രവര്‍ത്തനങ്ങള്‍, കേരളത്തിന്റെ

സാംസ്‌കാരിക പൈതൃകങ്ങള്‍, സാമൂഹിക

സാംസ്കാരിക രംഗത്തെ പുതിയ കാഴ്ചപ്പാടുകള്‍

തുടങ്ങിയവ പൊതുജനങ്ങളിലേക്ക്‌
എത്തിക്കുന്നതിനായുള്ള ദ്വൈമാസ പ്രസിദ്ധീകരണം

ആരംഭിച്ചിട്ടുണ്ട്.

വാസ്തുവിദ്യാ ഗുരുകുലം

കേരളീയ കലാകരകൗശല പെരുമയെ

നിലനിര്‍ത്തുവാനും, ഈ രംഗത്ത്‌
പ്രവര്‍ത്തിക്കുന്നവര്‍ക്ക്‌ ഉപജീവന സുസ്ഥിരത

ഉറപ്പാക്കുന്നതിനുമായി ആവിഷ്കരിച്ച

'ഗ്രാമീണകലാകേന്ദ്രം' പദ്ധതിയുടെ ഭാഗമായി കൂടുതല്‍

പൈതൃക ഗ്രാമങ്ങളെ ഉള്‍പ്പെടുത്തി പദ്ധതി

വിപുലീകരിച്ചിട്ടുണ്ട്.

(ബി) സാംസ്കാരിക ടൂറിസത്തിന്റെ ഭാഗമായി മലബാര്‍

മേഖലയില്‍ നടത്താന്‍ പോകുന്ന പ്രധാന

പദ്ധതികള്‍ എന്തെല്ലാമെന്ന് വിശദമാക്കാമോ?

(ബി) സാംസ്കാരിക ടൂറിസത്തിന്റെ ഭാഗമായി മലബാര്‍

മേഖലയിലെ ജില്ലകളായ പാലക്കാട്‌, തൃശ്ശൂര്‍,
കോഴിക്കോട്, മലപ്പുറം എന്നീ ജില്ലകളിലെ തുഞ്ചന്‍

സ്മാരകം, ബേപ്പൂര്‍, തസ്സറാക്ക്‌, പൊന്നാനി, തൃത്താല,
നിളാതീരം എന്നീ സ്ഥലങ്ങളെ ബന്ധിപ്പിച്ചുകൊണ്ട്‌
“മലബാര്‍ ലിറ്റററി ടൂറിസം സര്‍ക്യൂട്ട്‌ പദ്ധതി"
നടപ്പിലാക്കുവാന്‍ ഉദ്ദേശിക്കുന്നു. മലയാളത്തിലെ

പ്രതിഭാശാലികളായ എഴുത്തുകാരായ തുഞ്ചത്ത്‌
എഴുത്തച്ഛന്‍, വൈക്കം മുഹമ്മദ്‌ ബഷീര്‍,

ഒ.വി.വിജയന്‍, എം.ടി. വാസുദേവന്‍ നായര്‍

തുടങ്ങിയവരുമായി അഭേദ്യമായി ബന്ധപ്പെട്ട

ഇടങ്ങളാണ്‌ മേല്‍പ്പറഞ്ഞ സ്ഥലങ്ങള്‍.

മലബാര്‍ ലിറ്റററി സര്‍ക്യൂട്ട്‌ പദ്ധതിയുടെ വിശദമായ

പദ്ധതി റിപ്പോർട്ട്‌ തയ്യാറാക്കുന്നതിന്‌ ബാംഗ്ലൂര്‍

ആസ്ഥാനമായി പ്രവര്‍ത്തിക്കുന്ന ഇന്‍ഫ്രാസ്ട്രക്ച്ചര്‍

ഡെവലപ്മെന്‍റ്‌ കോര്‍പ്പറേഷന്‍ ലിമിറ്റഡ്‌
(കര്‍ണ്ണാടക) എന്ന ഏജന്‍സിയെ

ചുമതലപ്പെടുത്തിയിട്ടുണ്ട്‌. അതു പ്രകാരം ഈ
സ്ഥാപനം പദ്ധതിയുടെ ആദ്യ ഘട്ട DPR
സമര്‍പ്പിക്കുകയും ഈ പദ്ധതിയ്ക്ക്‌ 58.37 ലക്ഷം

രൂപയുടെ ഭരണാനുമതി നല്‍കുകയും ചെയ്തിട്ടുണ്ട്‌.
പദ്ധതി പ്രാരംഭ ഘട്ടത്തിലാണ്‌.

കൂടാതെ ലിറ്റററി സര്‍ക്യൂട്ടിന്റെ ഭാഗമായി കോഴിക്കോട്‌
ബേപ്പൂരില്‍ വൈക്കം മുഹമ്മദ്‌ ബഷീറിന്റെ സ്മാരകം

പണിയുന്നതിനായി 7.37 കോടി രൂപയുടെ

ഭരണാനുമതി നല്‍കിയിട്ടുണ്ട്‌. പദ്ധതിയുടെ നിര്‍മ്മാണ

പ്രവര്‍ത്തനങ്ങള്‍ പുരോഗമിച്ച്‌ വരുന്നു.

സാംസ്കാരികകാര്യ വകുപ്പിന്റെ കീഴിലുള്ള കേരള

കലാമണ്ഡലത്തെയും (കല്‍പിത സര്‍വകലാശാല)
ലിറ്റററി സര്‍ക്യൂട്ടില്‍ ഉള്‍പ്പെടുത്തിയിട്ടുണ്ട്.

സംസ്ഥാന സര്‍ക്കാരിന്റെ സാംസ്കാരിക വിനിമയ

കേന്ദ്രമായ ഭാരത് ഭവന്റെ ആഭിമുഖ്യത്തില്‍ തീയേട്രം

ഫാര്‍മെ (കലയും കൃഷിയും ഇഴ ചേര്‍ത്ത് ഒരുക്കുന്ന

പദ്ധതി), മലയാളപ്പുഴ - കേരളത്തിലെ 44
നദിതീരങ്ങളിലെ സംസ്കാരത്തെ സൂചിപ്പിക്കുന്ന

സാംസ്കാരികോത്സവം എന്നീ പരിപാടികള്‍ വിവിധ

ജില്ലകളില്‍ വിനോദ സ‍ഞ്ചാരികളുടെ കൂടി പ്രേക്ഷക

പങ്കാളിത്തത്തോടെ അരങ്ങേറുന്നതാണ്.

